Bæjarstjórn Hveragerðisbæjar

Fundargerð 390. fundar


Ár 2009, fimmtudaginn 30. apríl kl: 17:00 kom bæjarstjórn Hveragerðis saman til fundar á skrifstofu bæjarins Sunnumörk 2, Hveragerði. 

Fundinn sátu Eyþór H. Ólafsson, Guðmundur Þór Guðjónsson, Aldís Hafsteinsdóttir, Unnur Þormóðsdóttir, Herdís Þórðardóttir,  Róbert Hlöðversson og Viktoría Sif Kristinsdóttir í forföllum Ellenar Ýr Aðalsteinsdóttur.  
Ennfremur sat fundinn Helga Kristjánsdóttir, skrifstofustjóri sem ritaði fundargerð í tölvu.

Forseti bæjarstjórnar, Unnur Þormóðsdóttir, setti fund og stjórnaði. 

Leitaði hún eftir athugasemdum um fundarboð en engar komu fram.
Dagskrá:

1. Ársreikningur Hveragerðisbæjar fyrir árið 2008, fyrri umræða.

2. Lánasamningur við Lánasjóð sveitarfélaga.

3. Fundargerðir til kynningar;

3.1 Bæjarstjórnar frá 16. apríl 2009.

Hér var gengið til dagskrár

1. Ársreikningur Hveragerðisbæjar fyrir árið 2008, fyrri umræða.
Á fundinn mætti endurskoðandi bæjarins, Ólafur Gestsson sem kynnti ársreikninginn og lagði fram endurskoðunarbréf sitt.  Í máli hans kom fram að rekstrarniðurstaða sveitarfélagsins samkvæmt samanteknum rekstrarreikningi A og B hluta var neikvæð um kr. 177,7 milljónir en samkvæmt fjárhagsáætlun var gert ráð fyrir kr. 120,9 milljóna tapi. Skýrist þessi mismunur á niðurstöðu og áætlun að mestu með hærri verðbólgu en ráð var fyrir gert en verðbætur urðu tæpum 29 mkr hærri en fjárhagsáætlun gerði ráð fyrir.  Fjármagnskostnaður Hveragerðisbæjar á árinu 2008 er um 226 mkr og þar af er hækkun verðbóta á árinu um 170 mkr.   Eigið fé sveitarfélagsins í árslok nam kr. 229,4 milljónum samkvæmt efnahagsreikningi. 

Lögð var fram greinargerð skoðunarmanna. 
Eftirtaldir tóku til máls: Aldís Hafsteinsdóttir, Herdís Þórðardóttir, Róbert Hlöðversson, Unnur Þormóðsdóttir, Eyþór H. Ólafsson og Guðmundur Þór Guðjónsson. 
Fulltrúar minnihlutans lögðu fram eftirfarandi bókun.

Fyrir síðari umræðu um ársreikning Hveragerðisbæjar óska bæjarfulltrúar A-listans eftir sundurliðun á eftirtöldum liðum.

Skammtímakröfur:

Óinnheimtar tekjur

   90.457.000

Aðrar skammtímakröfur
             109.972.000

Skammtímaskuldir:

Skuldir við lánastofnanir
             103.141.000

Viðskipaskuldir

               36.327.000

Aðrar skammtímaskuldir
               45.394.000

Sundurliðun:

Á fjárfestingum ársins 2008

Á aðkeyptri sérfræðiþjónustu árið 2008


Herdís Þórðardóttir.

Róbert Hlöðversson


Viktoría S. Kristinsdóttir. 

Samþykkt að svör við þessum fyrirspurnum muni liggja fyrir fyrir fund minnihlutans með Ólafi Gestssyni endurskoðanda sem mun verða milli umræðna. 
Samþykkt að vísa ársreikningum til síðari umræðu í bæjarstjórn.

2. Lánasamningur við Lánasjóð sveitarfélaga.

Lagður fram lánasamningur við Lánasjóð sveitafélaga 

Eftirtaldir tóku til máls: Herdís Þórðardóttir, Eyþór H. Ólafsson og Aldís Hafsteinsdóttir.
Fulltrúar minnihlutans lögðu fram eftirfarandi bókun. 
Minnihluti A-listans vísar til bókunnar í bæjarráði 19.feb. sl þar sem lagt var til að öllum ákvörðunum um framkvæmdir í bæjarfélaginu verði frestað þar til fyrir liggur hvaða fjármunir fáist til þeirra. Minnihlutinn ítrekar að ein af forsendum samstarfs við gerð fjárhagsáætlun 2009 var að haft yrði samráð innan bæjarstjórnar um framkvæmdir á vegum bæjarins. Nú liggur fyrir loforð frá Lánasjóði sveitafélaga um 110 milljón króna lán til framkvæmda við gatna-og göngustígagerð. Fulltrúar minnihlutans ætlast til  þess að staðið verði við gefin loforð meirihlutans og verkáætlun verði unnin í samstarfi við bæjarfulltrúa A-listans

Herdís Þórðardóttir.


Róbert Hlöðversson



Viktoría S. Kristinsdóttir
Bæjarstjórn samþykkir hér með að taka lán hjá Lánasjóði sveitarfélaga að fjárhæð 110.000.000.- kr. til 15 ára, í samræmi við lánasamning sem liggur fyrir fundinum. Til tryggingar láninu standa tekjur sveitarfélagsins, sbr. heimild í 3. mgr. 73. gr. sveitarstjórnarlaga nr. 45/1998. Lánið er tekið til að fjármagna framkvæmdir við gatna- og göngustígagerð Hveragerðisbæjar á árinu 2009, sbr. 3. gr. laga um stofnun opinbers hlutafélags um Lánasjóð sveitarfélaga nr. 150/2006.

Jafnframt er Aldísi Hafsteinsdóttur kt. 211264-5009, veitt fullt og ótakmarkað umboð til þess f.h Hveragerðisbæjar að undirrita lánssamning við Lánasjóð sveitarfélaga sbr. framangreint, sem og til þess að móttaka, undirrita og gefa út, og afhenda hvers kyns skjöl, fyrirmæli og tilkynningar, sem tengjast lántöku þessari.
3. Fundargerðir til kynningar;

3.1. Bæjarstjórnar frá 16. apríl 2009.
Fundargerðin upp lesin og samþykkt samhljóða.

Fleira ekki gert og fundi slitið kl. 18:10
	Guðmundur Þór Guðjónsson, (sign).

		Herdís Þórðardóttir


	Eyþór H. Ólafsson, (sign).

		Viktoría Sif Kristinsdóttir, (sign).


	Aldís Hafsteinsdóttir, (sign)
		Róbert Hlöðversson, (sign).


	Unnur Þormóðsdóttir, (sign)

		
	Helga Kristjánsdóttir, (sign).

